
條目： 

十善、四無量心（Ａ） 

內容： 

 『具足精進戒德，成就身淨業，成就口意淨業；離恚離諍，除去睡眠，無掉貢高，

斷疑度慢，正念正智，無有愚癡，彼心與慈俱……』中三‧5 

『行慈心解脫無量善修者，必得阿那含，或復上得。』中三‧5 

出處： 

※參見《中阿含經》卷 3〈業相應品 2〉（一五）《思經》(CBETA, T01, no. 26, p. 437, 

b24-p. 438, b11)： 

【按：亦參 A. X. 207-208】 

我聞如是： 

一時，佛遊舍衛國，在勝林給孤獨園。 

爾時，世尊告諸比丘：「若有故作業，我說彼必受其報，或現世受，或後世受；若不故

作業，我說此不必受報。於中，身故作三業，不善與苦果受於苦報；口有四業，意有

三業，不善與苦果受於苦報。 

「云何身故作三業，不善與苦果受於苦報？一曰殺生，極惡飲血，其欲傷害，不慈眾

生，乃至蜫蟲。二曰不與取，著他財物以偷意取。三曰邪婬，彼或有父所護，或母所

護，或父母所護，或姉妹所護，或兄弟所護，或婦父母所護，或親親所護，或同姓所

護，或為他婦女，有鞭罰恐怖，及有名假賃至華鬘，親犯如此女。是謂身故作三業，

不善與苦果受於苦報。 

「云何口故作四業，不善與苦果受於苦報？一曰妄言，彼或在眾，或在眷屬，或在王

家，若呼彼問，汝知便說，彼不知言知，知言不知，不見言見，見言不見，為己為

他，或為財物，知已妄言。二曰兩舌，欲離別他，聞此語彼，欲破壞此，聞彼語此，

欲破壞彼，合者欲離，離者復離，而作群黨，樂於群黨，稱說群黨。三曰麤言，彼若

有言，辭氣麤獷，惡聲逆耳，眾所不喜，眾所不愛，使他苦惱，令不得定，說如是

言。四曰綺語，彼非時說，不真實說，無義說，非法說，不止息說，又復稱歎不止息

事，違背於時而不善教，亦不善訶。是謂口故作四業，不善與苦果受於苦報。 

「云何意故作三業，不善與苦果受於苦報？一曰貪伺，見他財物諸生活具，常伺求

望，欲令我得。二曰嫉恚，意懷憎嫉而作是念：『彼眾生者，應殺、應縛、應收、應

免、應逐擯出。』其欲令彼受無量苦。三曰邪見，所見顛倒，如是見、如是說：無

施、無齋、無有呪說，無善惡業，無善惡業報，無此世彼世，無父無母，世無真人往

至善處、善去、善向，此世彼世，自知、自覺、自作證成就遊。是謂意故作三業，不



善與苦果受於苦報。 

「多聞聖弟子捨身不善業，修身善業，捨口、意不善業，修口、意善業。彼多聞聖弟

子如是具足精進戒德，成就身淨業，成就口、意淨業，離恚離諍，除去睡眠，無調貢

高，斷疑、度慢，正念正智，無有愚癡，彼心與慈俱，遍滿一方成就遊，如是二三四

方、四維上下，普周一切，心與慈俱，無結無怨，無恚無諍，極廣甚大，無量善修，

遍滿一切世間成就遊。彼作是念：『我本此心少不善修，我今此心無量善修。』多聞聖

弟子其心如是無量善修，若本因惡知識，為放逸行，作不善業，彼不能將去，不能穢

汙，不復相隨。若有幼少童男、童女，生便能行慈心解脫者，而於後時，彼身、口、

意寧可復作不善業耶？」 

比丘答曰：「不也。世尊！所以者何？自不作惡業，惡業何由生？」 

「是以男女在家、出家，常當勤修慈心解脫，若彼男女在家、出家修慈心解脫者，不

持此身往至彼世，但隨心去此。比丘應作是念：『我本放逸，作不善業，是一切今可受

報，終不後世。』若有如是行慈心解脫無量善修者，必得阿那含，或復上得。如是，

悲、喜、心與捨俱，無結無怨，無恚無諍，極廣甚大，無量善修，遍滿一切世間成就

遊，彼作是念：『我本此心少不善修，我今此心無量善修。』多聞聖弟子其心如是無量

善修，若本因惡知識，為放逸行，作不善業，彼不能將去，不能穢汙，不復相隨。若

有幼少童男、童女，生便能行捨心解脫者，而於後時，彼身、口、意寧可復作不善業

耶？」 

比丘答曰：「不也。世尊！所以者何？自不作惡業，惡業何由生？」 

「是以男女在家、出家，常當勤修捨心解脫。若彼男女在家、出家修捨心解脫者，不

持此身往至彼世，但隨心去此。比丘應作是念：『我本放逸，作不善業，是一切今可受

報，終不後世。』若有如是行捨心解脫無量善修者，必得阿那含，或復上得。」 

佛說如是。彼諸比丘聞佛所說，歡喜奉行。 

 

條目： 

十善、四無量心（Ａ） 

內容： 

 『具足精進戒德，成就身淨業，成就口意淨業；離恚離諍，除去睡眠，無掉貢高，

斷疑度慢，正念正智，無有愚癡，彼心與慈俱……』中三‧5 

『行慈心解脫無量善修者，必得阿那含，或復上得。』中三‧5 

出處： 

※參見《中阿含經》卷 3〈業相應品 2〉（一五）《思經》(CBETA, T01, no. 26, p. 437, 

b24-p. 438, b11)： 

【按：亦參 A. X. 207-208】 



我聞如是： 

一時，佛遊舍衛國，在勝林給孤獨園。 

爾時，世尊告諸比丘：「若有故作業，我說彼必受其報，或現世受，或後世受；若不故

作業，我說此不必受報。於中，身故作三業，不善與苦果受於苦報；口有四業，意有

三業，不善與苦果受於苦報。 

「云何身故作三業，不善與苦果受於苦報？一曰殺生，極惡飲血，其欲傷害，不慈眾

生，乃至蜫蟲。二曰不與取，著他財物以偷意取。三曰邪婬，彼或有父所護，或母所

護，或父母所護，或姉妹所護，或兄弟所護，或婦父母所護，或親親所護，或同姓所

護，或為他婦女，有鞭罰恐怖，及有名假賃至華鬘，親犯如此女。是謂身故作三業，

不善與苦果受於苦報。 

「云何口故作四業，不善與苦果受於苦報？一曰妄言，彼或在眾，或在眷屬，或在王

家，若呼彼問，汝知便說，彼不知言知，知言不知，不見言見，見言不見，為己為

他，或為財物，知已妄言。二曰兩舌，欲離別他，聞此語彼，欲破壞此，聞彼語此，

欲破壞彼，合者欲離，離者復離，而作群黨，樂於群黨，稱說群黨。三曰麤言，彼若

有言，辭氣麤獷，惡聲逆耳，眾所不喜，眾所不愛，使他苦惱，令不得定，說如是

言。四曰綺語，彼非時說，不真實說，無義說，非法說，不止息說，又復稱歎不止息

事，違背於時而不善教，亦不善訶。是謂口故作四業，不善與苦果受於苦報。 

「云何意故作三業，不善與苦果受於苦報？一曰貪伺，見他財物諸生活具，常伺求

望，欲令我得。二曰嫉恚，意懷憎嫉而作是念：『彼眾生者，應殺、應縛、應收、應

免、應逐擯出。』其欲令彼受無量苦。三曰邪見，所見顛倒，如是見、如是說：無

施、無齋、無有呪說，無善惡業，無善惡業報，無此世彼世，無父無母，世無真人往

至善處、善去、善向，此世彼世，自知、自覺、自作證成就遊。是謂意故作三業，不

善與苦果受於苦報。 

「多聞聖弟子捨身不善業，修身善業，捨口、意不善業，修口、意善業。彼多聞聖弟

子如是具足精進戒德，成就身淨業，成就口、意淨業，離恚離諍，除去睡眠，無調貢

高，斷疑、度慢，正念正智，無有愚癡，彼心與慈俱，遍滿一方成就遊，如是二三四

方、四維上下，普周一切，心與慈俱，無結無怨，無恚無諍，極廣甚大，無量善修，

遍滿一切世間成就遊。彼作是念：『我本此心少不善修，我今此心無量善修。』多聞聖

弟子其心如是無量善修，若本因惡知識，為放逸行，作不善業，彼不能將去，不能穢

汙，不復相隨。若有幼少童男、童女，生便能行慈心解脫者，而於後時，彼身、口、

意寧可復作不善業耶？」 

比丘答曰：「不也。世尊！所以者何？自不作惡業，惡業何由生？」 

「是以男女在家、出家，常當勤修慈心解脫，若彼男女在家、出家修慈心解脫者，不

持此身往至彼世，但隨心去此。比丘應作是念：『我本放逸，作不善業，是一切今可受

報，終不後世。』若有如是行慈心解脫無量善修者，必得阿那含，或復上得。如是，

悲、喜、心與捨俱，無結無怨，無恚無諍，極廣甚大，無量善修，遍滿一切世間成就



遊，彼作是念：『我本此心少不善修，我今此心無量善修。』多聞聖弟子其心如是無量

善修，若本因惡知識，為放逸行，作不善業，彼不能將去，不能穢汙，不復相隨。若

有幼少童男、童女，生便能行捨心解脫者，而於後時，彼身、口、意寧可復作不善業

耶？」 

比丘答曰：「不也。世尊！所以者何？自不作惡業，惡業何由生？」 

「是以男女在家、出家，常當勤修捨心解脫。若彼男女在家、出家修捨心解脫者，不

持此身往至彼世，但隨心去此。比丘應作是念：『我本放逸，作不善業，是一切今可受

報，終不後世。』若有如是行捨心解脫無量善修者，必得阿那含，或復上得。」 

佛說如是。彼諸比丘聞佛所說，歡喜奉行。 

 

條目： 

業因（Ａ） 

內容： 

 『諸業（十）有三因，習、本、有，謂貪恚及癡。』中三‧6 

出處： 

※參見《中阿含經》卷 3〈業相應品 2〉(一六)《伽藍經》(CBETA, T01, no. 26, p. 438, 

c12-24)： 

【按：亦參 A. III. 65. Kesaputtiyā.】 

世尊告曰：「伽藍！汝等莫生疑惑。所以者何？因有疑惑，便生猶豫。伽藍！汝等自無

淨智，為有後世，為無後世？伽藍！汝等亦無淨智，所作有罪，所作無罪？伽藍！當

知諸業有三，因習本有。云何為三？伽藍！謂貪是諸業，因習本有。伽藍！恚及癡是

諸業，因習本有。伽藍！貪者為貪所覆，心無厭足，或殺生，或不與取，或行邪婬，

或知已妄言，或復飲酒。伽藍！恚者為恚所覆，心無厭足，或殺生，或不與取，或行

邪婬，或知已妄言，或復飲酒。伽藍！癡者為癡所覆，心無厭足，或殺生，或不與

取，或行邪婬，或知已妄言，或復飲酒。」 

 

條目： 

四安隱住處（Ａ） 

內容： 

行十善、四無量心者，『便得四安隱住處。有此世彼世，有善惡業，有善惡業報，我得

此正見相應業，受持具足，身壞命終，必至善處，乃生天上。……是謂第一。無此世

彼世，無善惡業，無善惡業報，如是我於現法中，非以此故為他所毀，但為正智所稱

譽。……是謂第二。若有所作，必不作惡，我不念惡，所以者何，自不作惡，苦何由



生。……是謂第三。若有所作，必不作惡，我不犯世，怖與不怖，常當慈愍一切世

間，我心不與眾生共諍，無濁歡悅。……是謂第四。』中三‧6 

出處： 

※參見《中阿含經》卷 3〈業相應品 2〉(一六)《伽藍經》(CBETA, T01, no. 26, p. 439, 

b7-26)： 

【按：亦參 A. III. 65. Kesaputtiyā.】 

「如是，伽藍！多聞聖弟子心無結無怨，無恚無諍，便得四安隱住處。云何為四？有

此世彼世，有善惡業報，我得此正見相應業，受持具足，身壞命終，必至善處，乃生

天上。如是，伽藍！多聞聖弟子心無結無怨，無恚無諍，是謂得第一安隱住處。復

次，伽藍！無此世彼世，無善惡業報，如是我於現法中，非以此故為他所毀，但為正

智所稱譽，精進人、正見人說其有。如是，伽藍！多聞聖弟子心無結無怨，無恚無

諍，是謂得第二安隱住處。復次，伽藍！若有所作，必不作惡，我不念惡。所以者

何？自不作惡，苦何由生？如是，伽藍！多聞聖弟子心無結無怨，無恚無諍，是謂得

第三安隱住處。復次，伽藍！若有所作，必不作惡，我不犯世怖與不怖，常當慈愍一

切世間，我心不與眾生共諍，無濁歡悅。如是，伽藍！多聞聖弟子心無結無怨，無恚

無諍，是謂得第四安隱住處。如是，伽藍！多聞聖弟子心無結無怨，無恚無諍，是謂

得四安隱住處。」 

 

條目： 

三世之疑（Ａ） 

內容： 

 『汝等莫生疑惑！因有疑惑，便生猶豫。汝等自無淨智，為有後世，為無後世？汝

等亦無淨智，所作有罪，所作無罪？』但行善行可耳！中三‧6；中四‧3(S) 

出處： 

※參見《中阿含經》卷 3〈業相應品 2〉（一六）《伽藍經》(CBETA, T01, no. 26, p. 438, 

c12-24)： 

【按：亦參 A. III. 65. Kesaputtiyā.】 

世尊告曰：「伽藍！汝等莫生疑惑。所以者何？因有疑惑，便生猶豫。伽藍！汝等自無

淨智，為有後世，為無後世？伽藍！汝等亦無淨智，所作有罪，所作無罪？伽藍！當

知諸業有三，因習本有。云何為三？伽藍！謂貪是諸業，因習本有。伽藍！恚及癡是

諸業，因習本有。伽藍！貪者為貪所覆，心無厭足，或殺生，或不與取，或行邪婬，

或知已妄言，或復飲酒。伽藍！恚者為恚所覆，心無厭足，或殺生，或不與取，或行

邪婬，或知已妄言，或復飲酒。伽藍！癡者為癡所覆，心無厭足，或殺生，或不與

取，或行邪婬，或知已妄言，或復飲酒。」 



 

※參見《中阿含經》卷 4〈業相應品 2〉（二Ｏ）《波羅牢經》(CBETA, T01, no. 26, p. 

447, a22-27)： 

【按：亦參 S. 42. 13. Pāṭali.】 

世尊告曰：「伽彌尼！汝莫生疑惑。所以者何？因有疑惑便生猶豫。伽彌尼！汝自無淨

智，為有後世，為無後世？伽彌尼！汝又無淨智，所作為惡，所作為善？伽彌尼！有

法之定，名曰遠離，汝因此定，可得正念，可得一心。如是，汝於現法便斷疑惑，而

得昇進。」 

 

條目： 

知幻非幻（Ｓ） 

內容： 

 『我知幻，（十不善者）知幻人，知幻報，知斷幻。』『我知彼幻，我自非幻。』中

四‧3 

出處： 

※參見《中阿含經》卷 4〈業相應品 2〉（二Ｏ）《波羅牢經》(CBETA, T01, no. 26, p. 

445, b20-p. 446, a2)： 

【按：亦參 S. 42. 13. Pāṭali.】 

世尊答曰：「伽彌尼！若如是說，沙門瞿曇知幻是幻，彼不謗毀沙門瞿曇！彼說真實，

彼說是法，彼說法如法，於法無過，亦無難詰。所以者何？伽彌尼！我知彼幻，我自

非幻。」 

波羅牢說曰：「彼沙門、梵志所說真實，而我不信彼說沙門瞿曇知幻是幻。」 

世尊告曰：「伽彌尼！若知幻者，即是幻耶？」 

波羅牢白曰：「如是。世尊！如是。善逝！」 

世尊告曰：「伽彌尼！汝莫自誤，謗毀於我，若謗毀我者，則便自損。有諍有犯，聖賢

所惡，而得大罪。所以者何？此實不如汝之所說。伽彌尼！汝聞拘麗瘦有卒耶？」 

答曰：「聞有。」 

「伽彌尼！於意云何？拘麗瘦用是卒為？」 

答曰：「瞿曇！通使殺賊，為此事故，拘麗瘦畜是卒也。」 

「伽彌尼！於意云何？拘麗瘦卒為有戒，為無戒耶？」 

答曰：「瞿曇！若世間有無戒德者，無過拘麗瘦卒。所以者何？拘麗瘦卒極犯禁戒，唯

行惡法。」 



復問：「伽彌尼！汝如是見、如是知，我不問汝，若他問汝：『波羅牢伽彌尼知拘麗瘦

卒極犯禁戒，唯行惡法，因此事故，波羅牢伽彌尼極犯禁戒，唯行惡法。』若如是

說，為真說耶？」 

答曰：「非也。瞿曇。所以者何？拘麗瘦卒見異、欲異，所願亦異，拘麗瘦卒極犯禁

戒，唯行惡法；我極持戒，不行惡法。」 

復問：「伽彌尼！汝知拘麗瘦卒極犯禁戒，唯行惡法，然不以此為犯禁戒，唯行惡法；

如來何以不得知幻而自非幻？所以者何？我知幻，知幻人，知幻報，知斷幻。伽彌

尼！我亦知殺生，知殺生人，知殺生報，知斷殺生。伽彌尼！我知不與取，知不與取

人，知不與取報，知斷不與取。伽彌尼！我知妄言，知妄言人，知妄言報，知斷妄

言。伽彌尼！我如是知、如是見。若有作是說，沙門瞿曇知幻即是幻者，彼未斷此

語，聞彼心、彼欲、彼願、彼聞、彼念、彼觀，如屈伸臂頃，命終生地獄中。」 

波羅牢伽彌尼聞已，怖懼戰慄，身毛皆竪，即從坐起，頭面禮足，長跪叉手，白世尊

曰：「悔過，瞿曇！自昔，善逝！如愚、如癡、如不定、如不善。所以者何？我以妄說

沙門瞿曇是幻，唯願瞿曇受我悔過，見罪發露，我悔過已，護不更作。」 

 

條目： 

一切現法受（Ｓ） 

內容： 

 非也。中四‧3 

出處： 

※參見《中阿含經》卷 4〈業相應品 2〉（二Ｏ）《波羅牢經》(CBETA, T01, no. 26, p. 

446, a7-c12)： 

【按：亦參 S. 42. 13. Pāṭali.】 

於是，波羅牢伽彌尼叉手向佛，白世尊曰：「瞿曇！有一沙門梵志如是見、如是說：

『若有殺生者，彼一切即於現法受報，因彼生憂苦；若有不與取、妄言，彼一切即於

現法受報，因彼生憂苦。』沙門瞿曇！於意云何？」 

世尊告曰：「伽彌尼！我今問汝，隨所解答。伽彌尼！於意云何？若村邑中，或有一

人，頭冠華鬘，雜香塗身，而作倡樂，歌舞自娛，唯作女妓，歡樂如王。若有問者：

『此人本作何等，今頭冠華鬘，雜香塗身，而作倡樂，歌舞自娛，唯作女妓，歡樂如

王？』或有答者：『此人為王殺害怨家，王歡喜已，即與賞賜，是以此人頭冠華鬘，雜

香塗身，而作倡樂，歌舞自娛，唯作女妓，歡樂如王。』伽彌尼！汝如是見、如是聞

不？」 

答曰：「見也。瞿曇！已聞、當聞。」 

「伽彌尼！又復見王收捕罪人，反縛兩手，打鼓唱令，出南城門，坐高標下而梟其



首。若有問者：『此人何罪，為王所戮？』或有答者：『此人枉殺王家無過之人，是以

王教如是行刑。』伽彌尼！汝如是見、如是聞不？」 

答曰：「見也。瞿曇！已聞、當聞。」 

「伽彌尼！若有沙門、梵志如是見、如是說：『若有殺生，彼一切即於現法受報，因彼

生憂苦。』彼為真說，為虛妄言？」 

答曰：「妄言。瞿曇！」 

「若彼說妄言，汝意信不？」 

答曰：「不信也。瞿曇！」 

世尊歎曰：「善哉！善哉！伽彌尼！」復問：「伽彌尼！於意云何？若村邑中，或有一

人，頭冠華鬘，雜香塗身，而作倡樂，歌舞自娛，唯作女妓，歡樂如王。若有問者：

『此人本作何等，今頭冠華鬘，雜香塗身，而作倡樂，歌舞自娛，唯作女妓，歡樂如

王？』或有答者：『此人於他國中而不與取，是以此人頭冠華鬘，雜香塗身，而作倡

樂，歌舞自娛，唯作女妓，歡樂如王。』伽彌尼！汝如是見、如是聞不？」 

答曰：「見也。瞿曇！已聞、當聞。」 

「伽彌尼！又復見王收捕罪人，反縛兩手，打鼓唱令，出南城門，坐高標下而梟其

首。若有問者：『此人何罪，為王所戮？』或有答者：『此人於王國而不與取，是以王

教如是行刑。』伽彌尼！汝如是見、如是聞不？」 

答曰：「見也。瞿曇！已聞、當聞。」 

「伽彌尼！若有沙門、梵志如是見、如是說：『若有不與取，彼一切即於現法受報，因

彼生憂苦。』彼為真說，為虛妄言？」 

答曰：「妄言。瞿曇！」 

「若彼說妄言，汝意信不？」 

答曰：「不信也。瞿曇！」 

世尊歎曰：「善哉！善哉！伽彌尼！」復問：「伽彌尼！於意云何？若村邑中，或有一

人，頭冠華鬘，雜香塗身，而作倡樂，歌舞自娛，唯作女妓，歡樂如王。若有問者：

『此人本作何等，今頭冠華鬘，雜香塗身，而作倡樂，歌舞自娛，唯作女妓，歡樂如

王？』或有答者：『此人作妓，能戲調笑，彼以妄言令王歡喜，王歡喜已，即與賞賜，

是以此人頭冠華鬘，雜香塗身，而作倡樂，歌舞自娛，唯作女妓，歡樂如王。』伽彌

尼！汝如是見、如是聞不？」 

答曰：「見也。瞿曇！已聞、當聞。」 

「伽彌尼！又復見王收捕罪人，用棒打殺，盛以木檻，露車載之，出北城門，棄著壍

中。若有問者：『此人何罪，為王所殺？』或有答者：『此人在王前妄有所證，彼以妄

言欺誑於王，是以王教取作如是。』伽彌尼！汝如是見、如是聞不？」 



答曰：「見也。瞿曇！已聞、當聞。」 

「伽彌尼！於意云何？若有沙門、梵志如是見、如是說：『若有妄言，彼一切即於現法

受報，因彼生憂苦。』彼為真說，為虛妄言？」 

答曰：「妄言。瞿曇！」 

「若彼說妄言，汝意信不？」 

答曰：「不信也。瞿曇！」 

世尊歎曰：「善哉！善哉！伽彌尼！」 

 

條目： 

遠離法定（Ｓ） 

內容： 

 『聖弟子離殺……得正見。彼於晝日教田作耕稼，至暮放息，入室坐定。過夜曉

時，而作是念（離十惡）……。念十善業道已，便生歡悅；生歡悅已，便生於喜；生

於喜已，便止息身；止息身已，便身覺樂；身覺樂已，便得一心；得一心已，則心與

慈俱……。作如是念，若（邪見（又無因無果者）），彼所說真實者，我不犯世，怖與

不怖，常當慈愍一切世間。我心不與一切眾生共諍，無濁歡悅。我今得無上人之法，

昇進得安樂居，謂遠離法定。彼所說不是不非，不是不非已，得內心止。是謂法定。

名曰遠離。——若（正見）彼所說真實者……（同）（凡四節）中四‧3 

出處： 

※參見《中阿含經》卷 4〈業相應品 2〉（二Ｏ）《波羅牢經》(CBETA, T01, no. 26, p. 

447, b2-27) : 

【按：亦參 S. 42. 13. Pāṭali.】 

世尊告曰：「伽彌尼！多聞聖弟子離殺斷殺，斷不與取、邪婬、妄言，至斷邪見，得正

見，彼於晝日教田作耕稼，至暮放息，入室坐定，過夜曉時而作是念：『我離殺斷殺，

斷不與取、邪婬、妄言，至斷邪見，得正見。』彼便自見，我斷十惡業道，念十善業

道。彼自見斷十惡業道，念十善業道已，便生歡悅，生歡悅已，便生於喜，生於喜

已，便止息身，止息身已，便身覺樂，身覺樂已，便得一心。伽彌尼！多聞聖弟子得

一心已，則心與慈俱，遍滿一方成就遊。如是，二三四方、四維上下，普周一切，心

與慈俱，無結無怨，無恚無諍，極廣甚大，無量善修，遍滿一切世間成就遊。彼作是

念：『若有沙門、梵志如是見、如是說，無施無齋，無有呪說，無善惡業，無善惡業

報，無此世彼世，無父無母，世無真人往至善處，善去善向，此世彼世，自知自覺，

自作證成就遊。若彼沙門、梵志所說真實者，我不犯世怖與不怖，常當慈愍一切世

間，我心不與眾生共諍，無濁歡悅。我今得無上人上之法，昇進得安樂居，謂遠離法

定。彼沙門、梵志所說，不是不非。』不是不非已，得內心止。伽彌尼！是謂法定，



名曰遠離，汝因此定，可得正念，可得一心，如是汝於現法便斷疑惑，而得昇進。」 

 

條目： 

內結人外結人（Ａ） 

  摶食天，意生天 

內容： 

 『若人修習禁戒，無穿，無缺，無穢無濁，極多，無難，聖所稱譽，善修善具。彼

因修習……善修善具故，復學厭欲，無欲，斷欲，故得息心解脫。得已樂中，愛惜不

離，於現法中不得究竟智，命終過摶食天，生餘意生天中。…… 

復有人修習禁戒……，復學色有斷貪，斷業，學欲捨離，故得……中。是謂內結人，

阿那含不還此間。』 

 『若人修習禁戒，守護從解脫，又復善攝威儀、禮節，見纖芥罪，常懷畏怖，受持

學戒。是外結人，非阿那含。』中五‧１ 

出處： 

※參見《中阿含經》卷 5〈舍梨子相應品 3〉（二一）《等心經》(CBETA, T01, no. 26, p. 

448, c19-p. 449, b1) 

【按：亦參 A. II. 4. 5-6.(vol.I.p.63-67.)】 

「我聞如是： 

一時，佛遊舍衛國，在勝林給孤獨園。 

爾時，尊者舍梨子與比丘眾夜集講堂，因內結、外結，為諸比丘分別其義：「諸賢！世

實有二種人。云何為二？有內結人阿那含，不還此間，有外結人非阿那含，還來此

間。諸賢！云何內結人阿那含，不還此間？若有一人修習禁戒，無穿無缺，無穢無

濁，極多無難，聖所稱譽，善修善具。彼因修習禁戒，無穿無缺，無穢無濁，極多無

難，聖所稱譽，善修善具故，復學厭欲、無欲、斷欲。因學厭欲、無欲、斷欲故，得

息、心解脫。得已樂中，愛惜不離，於現法中不得究竟智，身壞命終，過摶食天，生

餘意生天中。既生彼已，便作是念：『我本為人時，修習禁戒，無穿無缺，無穢無濁，

極多無難，聖所稱譽，善修善具。因修習禁戒，無穿無缺，無穢無濁，極多無難，聖

所稱譽，善修善具故，復學厭欲、無欲、斷欲。因學厭欲、無欲、斷欲故，得息、心

解脫。得已樂中，愛惜不離，於現法中不得究竟智，身壞命終，過摶食天，生餘意生

天在於此中。』 

「諸賢！復有一人修習禁戒，無穿無缺，無穢無濁，極多無難，聖所稱譽，善修善

具。彼因修習禁戒，無穿無缺，無穢無濁，極多無難，聖所稱譽，善修善具故，復學

色有斷貪、斷業，學欲捨離。因學色有斷、貪斷業，學欲捨離故，得息、心解脫。得

已樂中，愛惜不離，於現法中不得究竟智，身壞命終，過摶食天，生餘意生天中。既



生彼已，便作是念：『我本為人時，修習禁戒，無穿無缺，無穢無濁，極多無難，聖所

稱譽，善修善具。因修習禁戒，無穿無缺，無穢無濁，極多無難，聖所稱譽，善修善

具故，復學色有斷、貪斷業，學欲捨離。因學色有斷、貪斷業，學欲捨離故，得息、

心解脫。得已樂中，愛惜不離，於現法中不得究竟智，身壞命終，過摶食天，生餘意

生天在於此中。』諸賢！是謂內結人阿那含，不還此間。 

「諸賢！云何外結人非阿那含，來還此間？若有一人修習禁戒，守護從解脫，又復善

攝威儀禮節，見纖芥罪，常懷畏怖，受持學戒。諸賢！是謂外結人非阿那含，還來此

間。」 


